
Արձանագրային
<<ԲԱՐՁՐԱԳՈՒՅՆ ԵՎ ՀԵԲՈՒՀԱԿԱՆ ՄԱՍՆԱԳԻՏԱԿԱԿԱՆ ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒ-ԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ  <<ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՄԱՍԻՆ

------------------------------------------------------------------------------------------------------------------
Հավանություն տալ <<Բարձրագույն և հետբուհական մասնագիտական կրթության մասին>> օրենքում լրացումներ և փոփոխություններ կատարելու մասին>> և  <<Կրթության մասին>> Հայաստանի Հանրապետության օրենքում փոփոխություններ կատարելու մասին>> Հայաստանի Հանրապետության օրենքների նախագծերի փաթեթին և այն սահմանված կարգով ներկայացնել Հայաստանի Հանրապետության Ազգային ժողով:

ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐ ԱՐՄԵՆ ԱՇՈՏՅԱՆ  

Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
  
<<ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. Օրենքի 6-րդ հոդվածի 3-րդ մասի <<հայազգի քաղաքացիների>> բառերից հետո լրացնել <<ինչպես նաև Հայաստանի Հանրապետությունում փախստական ճանաչված և ապաստան ստացած ծագումով հայ ուսանողների>> բառերով:

Հոդված 2. Օրենքի 8-րդ հոդվածի 4-րդ մասի 1-ին կետից հանել <<(կլինիկական օրդինատորի)>> բառերը և 2-րդ կետում լրացնել նոր պարբերություն` հետևյալ բովանդակությամբ. <<- կլինիկական օրդինատորի>>:
Հոդված 3. Օրենքի 9-րդ հոդվածի 4-րդ մասում`

1) 3-րդ կետից հանել <<,  բժշկական մասնագիտությունների համար` մինչև 4 տարվա>> բառերը,
2) լրացնել նոր 5-րդ և 6-րդ կետեր հետևյալ բովանդակությամբ. 
<<5) բժշկական մասնագիտությունների համար կրթության տևողություն սահմանել առնվազն 5 տարի` անընդհատ և ինտեգրացված կրթական ծրագրերով, որի արդյունքում շնորհված կրթական աստիճանը հավասարեցվում է մագիստրոսի կրթական աստիճանին.>>

<<6) ռազմաբժշկական ֆակուլտետի <<բուժական գործ զինված ուժերում>> մասնագիտությամբ շրջանավարտների համար սահմանել 1 տարի տևողությամբ հետբուհական ուսուցում` <<ինտերնատուրա>>:>>:

Հոդված 4. Օրենքի 10-րդ հոդվածի 1-ին կետում լրացնել նոր տող հետևյալ բովանդակությամբ. <<- օրդինատորի դիպլոմ:>>: 
Հոդված 5. Սույն օրենքն ուժի մեջ է մտնում հրապարակմանը  հաջորդող օրվանից:
Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
 
<<ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. <<Կրթության մասին>> Հայաստանի Հանրապետության 1999 թվականի ապրիլի 14-ի ՀՕ-297 օրենքի (այսուհետ` Օրենք) 3-րդ հոդվածի 25-րդ կետում <<երկուսից մինչև հինգ>> բառերը փոխարինել <<առնվազն մեկ>> բառերով:

Հոդված 2. Օրենքի 15-րդ հովածի 4-րդ մասի երկրորդ պարբերությունը շարադրել հետևյալ խմբագրությամբ.

     <<Բարձրագույն մասնագիտական ուսումնական հաստատություններում ուսանողների հրամանագրումն ավարտվում է տվյալ ուսումնական տարվա պարապմունքները սկսվելուց հետո մեկամսյա ժամկետում:>>: 

Հոդված 3.  Օրենքի 42-րդ հոդվածի 4-րդ մասի 3-րդ կետը ուժը կորցրած ճանաչել:
Հոդված 4. Սույն օրենքն ուժի մեջ է մտնում հրապարակմանը  հաջորդող օրվանից:
ՏԵՂԵԿԱՆՔ – ՀԻՄՆԱՎՈՐՈՒՄ

<<<<ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ԵՎ <<<<ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	Իրավական ակտի հիմնավորումը

	1. 
	Անհրաժեշտություն

	
	1. <<<<Բարձրագույն և հետբուհական մասնագիտական կրթության մասին>> ՀՀ օրենքում լրացումներ և փոփոխություն կատարելու մասին>>>> ՀՀ օրենքի նախագծի ներկայացումը պայմանավորված է Հայաստանի Հանրապետության կառավարության 18.07.2013թ. N 800-Ն որոշմամբ  հաստատված <<Հայաստանի Հանրապետության կառավարության 2013 թվականի գործունեության ծրագրի միջոցառումների ցանկի>> 65-րդ կետի կատարմամբ: 

      Օրենքի 6-րդ հոդվածի 3-րդ մասում լրացում կատարելու անհրաժեշտությունը պայմանավորված է փախստականի կարգավիճակ ունեցող և ապաստան ստացած ծագումով հայ քաղաքացիների բուհեր ընդունելության և ուսումնառության  կազմակերպման  խնդիրների կարգավորման հետ:
      Այսօր համարժեք չեն  <<մագիստրոս>> և <<կլինիկական օրդինատոր>> որակավորումները, ուստի բժշկական կրթության հիմնախնդիրների, որակավորումների կարգավորման հետ կապված անհրաժեշտություն է առաջացել վերանայել դրանք:
     Հաշվի առնելով բժշկական կրթության ոլորտում կատարվող բարեփոխումները, ինչպես նաև հիմք ընդունելով բժշկական կրթության առանձնահատկությունները և բժշկական կրթության բնագավառում միջազգային փորձը` առաջարկվել է բժշկական մասնագիտությունների համար կրթության տևողություն սահմանել առնվազն 5 տարի` անընդհատ և ինտեգրացված կրթական ծրագրերով, իսկ շնորհված կրթական աստիճանը հավասարեցվում է մագիստրոսի կրթական աստիճանին:
2. <<<<Կրթության մասին>> ՀՀ օրենքում փոփոխություններ կատարելու մասին>>>> ՀՀ օրենքի նախագծում հստակեցվել է <<կլինիկական օրդինատոր>> կրթական ծրագրով ուսուցման ժամկետը` որակավորման ուսուցման տևողությունը սահմանելով առնվազն մեկ տարի:

          Հաշվի առնելով ընդունելության քննությունների անցկացման ժամկետների փոփոխությունը` հստակեցվել է  բարձրագույն ուսումնական հաստատություններ ընդունված ուսանողների հրամանագրման ժամկետը` ինչը հնարավորություն կտա ուսանողներին օգտվել  ուսման վարձի զեղչման և վարկավորման ծրագրերից:

 Բուհերի հավատարմագրման և լիցենզավորման գործառույթների հստակեցման, ինչպես նաև <<Բարձրագույն և հետբուհական մասնագիտական կրթության մասին>> և <<Կրթության մասին>> ՀՀ օրենքների միջև եղած անհամապատասխանությունը վերացնելու նպատակով առաջարկվում է <<Կրթության մասին>> օրենքից հանել 42-րդ հոդվածի 4-րդ մասի 3-րդ ենթակետը:

	 
	Ընթացիկ իրավիճակը և խնդիրները

	
	 Հաշվի առնելով միջազգային փորձը և աշխատաշուկայի պահանջները` կլինիկական օրդինատոր կրթական ծրագրի ուսուցման ժամկետը կարիք ունի վերանայման և հստակեցման:

     Համաձայն <<Կրթության մասին>> ՀՀ օրենքի` բարձրագույն ուսումնական հաստատություններ ընդունված ուսանողների հրամանագրման սահմանված ժամկետը չի համապատասխանում ուսանողների հրամանագրման իրական ժամկետին, ուստի այն վերանայման և հստակեցման կարիք ունի:

      <<Կրթության մասին>> ՀՀ օրենքի 42-րդ հոդվածի 4-րդ մասի 3-րդ ենթակետը չի համապատասխանում <<Բարձրագույն և հետբուհական մասնագիտական կրթության մասին>> ՀՀ օրենքի և  ՀՀ կառավարության 2011 թվականի հունիսի 30-ի N 978-Ն որոշման պահանջներին, ուստի այն վերանայման և հստակեցման կարիք ունի:

	2. 
	Տվյալ բնագավառում իրականացվող քաղաքականություն

	
	Բարձրագույն կրթության ոլորտում իրականացվող մեծածավալ բարեփոխումների, արդյունքում խմբագրման և լրամշակման կարիք ունեն ուսանողների հրամանագրման ժամկետները, <<կլինիկական օրդինատոր>> կրթական ծրագրով ուսուցման ժամկետները և բուհերի հավատարմագրման հետ կապված հարցերը:

	3. 
	Նախագծի մշակման գործընթացում ներգրավված գերատեսչությունները ինստիտուտներն ու անձինք

	
	  ՀՀ կրթության և գիտության նախարարություն, ՀՀ պետական բարձրագույն ուսումնական հաստատություններ:

	4. 
	Ակնկալվող արդյունքը

	
	Կատարվող փոփոխությունները նպատակ են հետապնդում կարգավորել  և հստակեցնել ուսանողների հրամանագրման,  կլինիկական օրդինատորի ուսուցման ժամկետների, ինչպես նաև բուհերի հավատարմագրման գործընթացները:


	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ


	1.
	Օրենքների նախագծերի ընդունումը պետական կամ տեղական ինքնակառավարման մարմինների բյուջեների վրա ազդեցություն չի ունենա:

	ՕՐԵՆՔՆԵՐԻ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 



	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծերի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն առաջանում է:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծերի ընդունման կապակցությամբ միջազգային պայմանագրերով ստանձնած պարտավորություններ չկան:

	3.
	Այլ տեղեկություններ

	
	-


ՏԵՂԵԿԱՆՔ
<<<<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքում լրացումներ  և փոփոխություն կատարելու մասին>>  և <<<<Կրթության մասին>> Հայաստանի Հանրապետության օրենքում փոփոխություններ կատարելու մասին>> օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիա-լական հարցերի նախարա-րության ս/թ հոկտեմբերի 30-ի հմ. ԱԱ/ԹԱ-3-2/8190-13 գրություն
	Նախագծի վերաբերյալ առարկություններ և առաջարկություններ չունի
	-
	-

	ՀՀ  բնապահպանության նախարարության ս/թ նոյեմբերի 1-ի 1/01.2/11935-13
	Նախագծի վերաբերյալ առարկություններ և առաջարկություններ չունի
	-
	-

	ՀՀ առողջապահության նախարարության ս/թ նոյեմբերի 1-ի հմ. ԴԴ/09/12111-13 գրություն
	1.««Բարձրագույն և հետբուհական մասնագիտական կրթության մասին» ՀՀ օրենքում լրացումներ  և փոփոխություն կատարելու մասին» ՀՀ օրենքի նախագծի 3-րդ հոդվածը շարադրել հետևյալ խմբագրությամբ. «Օրենքի 8-րդ հոդվածի 4-րդ մասի 1-ին կետից հանել «(կլինիկական օրդինատորի)» բառերը և ավելացնել նույն մասի 2-րդ կետում:

2.Նույն  նախագծի 3-րդ հոդվածից հետո ավելացնել Հոդված 4 հետևյալ բովանդակությամբ. «Օրենքի 9-րդ հոդվածի 4-րդ մասում ավելացնել 5-րդ կետ հետևյալ բովանդակությամբ. «օրդինատորի որակա-վորման աստիճան ստանալու համար` առնվազն 1 տարվա»:
3.Նույն  նախագծում ավելացնել Հոդված 5 հետևյալ բովանդակությամբ. «Օրենքի 10-րդ հոդվածի 1-ին կետում թվարկված ավարտական փաստաթղթերի շարքում ավելացնել  «օրդինատորի դիպլոմ» բառերը»:  

4. ««Կրթության մասին» ՀՀ օրենքում փոփոխություններ կատարելու մասին» ՀՀ օրենքի նախագծի Հոդված 1-ի 2-րդ պարբերության «օրդինատոր» բառից առաջ հանել «կլինիկական» բառը:
	1.Դիտողությունն ընդունվել է:

2. Դիտողությունը չի ընդունվել, քանի որ բժշկական կրթության հարցերը գտնվում են համալիր, ամբողջական քննարկման փուլում, հատկապես կլինի-կական օրդինատորի կրթական ծրագրի, որակավորման, աստիճանի շնորհման և այլն հարցերը:  Նշված փոփոխու-թյանն առաջարկում ենք անդրադառնալ քննարկումների ավարտից հետո:
3. Դիտողությունը ընդունվել է: 
4. Դիտողությունը չի ընդունվել, քանի որ բժշկական կրթության հարցերը գտնվում են համալիր, ամբողջական քննարկման փուլում, հատկապես կլինի-կական օրդինատորի կրթական ծրագրի, որակավորման, աստիճանի շնորհման և այլն հարցերը:  Նշված փոփոխու-թյանն առաջարկում ենք անդրադառնալ քննարկումների ավարտից հետո:
	1.Նախագծում կատարվել է համապատասխան փոփոխություն

2.Նախագիծը մնացել է անփոփոխ:

3. Նախագծում կատարվել է համապատասխան փոփոխություն:

4.Նախագիծը մնացել է անփոփոխ:



	ՀՀ ֆինանսների նախա-րարության ս/թ նոյեմբերի 5-ի հմ. 1/4.3-2/16677-13 գրություն
	1. Քանի որ «Բարձրագույն և հետբուհական մասնագիտական կրթության մասին» ՀՀ օրենքում լրացումներ և փոփոխություն կատարելու մասին» ՀՀ օրենքի նախագծի (այսուհետ` Նախագիծ) 1-ին հոդվածով նախատեսվում է «Բարձրագույն և հետբուհական մասնագիտական կրթության մասին» ՀՀ օրենքի (այսուհետ` Օրենք) 3-րդ հոդվածը  լրացնել նոր 20-րդ կետով, որով տրվում է ուսումնառության արդյունք հասկացության սահմանումը, ուստի առաջարկում ենք լրացման մեջ «սովորող» բառը փոխարինել «ուսումնառող» բառով: 

2. Նախագծի 1-ին հոդվածով նախատեսվում է նաև Օրենքի 3-րդ հոդվածը  լրացնել նոր 23-րդ կետով` նախատեսելով ճանաչում/ ակադեմիական ճանաչում հասկացության սահմանումը, որի կապակցու-թյամբ հայտնում ենք, որ ձևակերպումն անհրաժեշտ է խմբագրել հետևյալ բովանդակությամբ.

«23. Ճանաչում (ակադեմիական ճանաչում) - իրավասու մարմնի կողմից օտարերկրյա պետության կողմից շնորհված որակավորման պաշտոնական ճանաչում և հաստատում, որը որակավորումը կրողին հնարավորություն է ընձեռում կրթական նոր աստիճան մուտք գործելու և (կամ) աշխատանքային գործունեություն արտոնելու համար:» 

3. Նախագծի 3-րդ հոդվածով նախատեսվում է Օրենքի 8-րդ հոդվածի 4-րդ մասի 1-ին կետից հանել <<(կլինիկական օրդինատորի)>> բառերը: Նշվածի կապակցությամբ հայտնում ենք, որ <<կլինիկական օրդինատոր>>-ի գծով ուսուցումը ենթադրում է հետբուհական կրթություն, ուստի առաջարկում ենք Օրենքի 8-րդ հոդվածի 4-րդ մասի 2-րդ կետում ավելացնել դրույթ` կլինիկական օրդինատորի մասով:


	1.Դիտողությունն ընդունվել է:

2.Դիտողությունը ընդունվել է:

3.Դիտողությունն ընդունվել է:


	Նախագծում կատարվել է համապատաս-խան փոփոխ-ն
2.Նախագծում կատարվել է 

Համապատաս-խան փոփոխ-ն:

3.Նախագծում կատարվել է համապատաս-խան փոփոխ-ն


	ՀՀ էկոնոմիկայի նախարարության ս/թ  նոյեմբերի 12-ի հմ. 02/10.2/6762-13 գրություն
	Նախագծի վերաբերյալ առարկություններ և առաջարկություններ չունի:
	-
	-

	ՀՀ արդարադատության նախարարության ս/թ նոյեմբերի 28-ի հմ. 01/7123-13 գրություն
	<<Բարձրագույն և հետբուհական մասնագիտական կրթության մասին>> ՀՀ օրենքում փոփոխություն և լրացում-ներ կատարելու մասին>> ՀՀ օրենքի նախագիծ
1.Նախագծի 1-ին հոդվածում «14 դեկտեմբերի 2004 թվականի» բառերն անհրաժեշտ է փոխարինել «2004 թվականի դեկտեմբերի 14» բառերով՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները:
2. Նախագծի 3-րդ և 4-րդ հոդվածներն անհրաժեշտ է միավորել մեկ հոդվածի ներքո, քանի որ հիշյալ հոդվածներով նախատեսվող փոփոխությունը և լրացումը վերաբերում են օրենքի միևնույն հոդվածին: 
«Կրթության մասին» ՀՀ օրենքում փոփոխություններ կատարելու մասին» ՀՀ օրենքի նախագիծ

  1. Նախագծի 2-րդ հոդվածն անհրաժեշտ է խմբագրել, քանի որ ուժը կորցրած պարբերությունը չի կարող շարադրվել նոր խմբագրությամբ: Հիշյալ դիտողությունը բխում է «Իրավական ակտերի մասին» ՀՀ օրենքի 45-րդ հոդվածի պահանջներից:

2. Նախագծի 3-րդ հոդվածում «ենթակետը» բառն անհրաժեշտ է փոխարինել «կետը» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
	1. Դիտողությունն ընդունվել է:

2. Դիտողությունն ընդունվել է:

1. «Կրթության մասին» ՀՀ օրենքում ուժը կորցրած է ճանաչվել 15-րդ հոդվածի 4-րդ մասի 3-րդ պարբերությունը, նախագծում փոփոխվել է 15-րդ հոդվածի 4-րդ մասի 2-րդ պարբերությունը
2.Դիտողությունն ընդունվել է:
	1.Նախագծում կատարվել է համապատասխան փոփոխություն

2.Նախագծում կատարվել է համապատասխան փոփոխություն

1.Առաջարկությունը չի ընդունվում
2.Նախագծում կատարվել է համապատաս-խան փոփոխ-ն:


Ղեկավարվելով ՀՀ կառավարության 2009 թվականի
սեպտեմբերի 23-ի N 1104-Ն որոշման պահանջներով

ԵԶՐԱԿԱՑՈՒԹՅՈՒՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

««Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ  և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերի ընդունման դեպքում

««Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» և ««Կրթության մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերի ընդունումն առողջապահության բնագավառի վրա ազդեցություն չի ունենա:

[image: image1.wmf]ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ


ԴԵՐԵՆԻԿ ԴՈՒՄԱՆՅԱՆ

Եզրակացություն
««Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ  և փոփոխություն կատարելու մասին» և ««Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի սոցիալական պաշտպանության ոլորտում կարգավորման ազդեցության գնահատման
««Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ  և փոփոխություն կատարելու մասին» և ««Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերը (այսուհետ` նախագծեր) սոցիալական ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ կառավարության 2010 թվականի հունվարի 14-ի N18-Ն որոշման համաձայն: 

Նախագծերի սոցիալական ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա: 

Նախագծերը` 

ա) ռազմավարական կարգավորման ազդեցության տեսանկյունից ունեն չեզոք ազդեցություն, 

բ) շահառուների վրա կարգավորման ազդեցության տեսանկյունից` չեզոք ազդեցություն: 

Կատ. Վ.Գաբրիելյան
       Աշխատանքի և զբաղվածության վարչություն
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
          «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չեն պարունակում:

[image: image2.wmf]Իրավական ակտերի փորձաքննության
գործակալության պետ`                                        


      Կ. ԽՏՐՅԱՆ

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

<<Բարձրագույն և հետբուհական մասնագիտական կրթության մասին>>  Հայաստանի Հանրապետության օրենքում լրացումներ և փոփոխություն կատարելու մասին>> և <<Կրթության մասին>>  Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի բնապահպանության բնագավառում կարգավորման 

1. <<Բարձրագույն և հետբուհական մասնագիտական կրթության մասին>>  Հայաստանի Հանրապետության օրենքում լրացումներ և փոփոխություն կատարելու մասին>> և <<Կրթության մասին>>  Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի (այսուհետ` նախագծեր) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Նախագծերը բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

ՀՀ բնապահպանության նախարարություն

եզրակացություն
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի (այսուհետ` Նախագիծ)` տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի (այսուհետ` Նախագիծ)` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է ուսանողների հրամանագրման, կլինիկական օրդինատորի ուսուցման ժամկետների, գործող օրենքում օգտագործվող հիմնական հասկացություններին, ինչպես նաև բուհերի հավատարմագրման գործընթացի դրույթներին և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ԿԱՐԻՆԵ ՄԻՆԱՍՅԱՆ

«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ  և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի մրցակցության բնագավառում կարգավորման ազդեցության գնահատման
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ  և փոփոխություն կատարելու մասին» և «Կրթության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերով (այսուհետ` Նախագծեր) նախատեսվում է կարգավորել  և հստակեցնել ուսանողների հրամանագրման,  կլինիկական օրդինատորի ուսուցման ժամկետների, ինչպես նաև բուհերի հավատարմագրման գործընթացը:
Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ՏԻԳՐԱՆ ՀԱՐՈՒԹՅՈՒՆՅԱՆ
ԵԶՐԱԿԱՑՈՒԹՅՈՒՆ

<<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքում լրացումներ և փոփոխություն կատարելու մասին>> և <<Կրթության մասին>> Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի բյուջետային բնագավառում կարգավորման ազդեցության գնահատման

<<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքում լրացումներ և փոփոխություն կատարելու մասին>> և <<Կրթության մասին>> Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի ընդունումը կամ չընդունումը Հայաստանի Հանրապետության պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը չի հանգեցնում:

ՀՀ ֆինանսների նախարարություն

